
104

DE VIRTUTIBUS CARDINALIBUS
ao primo

de heroica Ven. Servi Dei Prudentia.

96. Theologicas virtutes proxime contingunt eae, quae 
morales sive Cardinales dicuntur, quaeque cum 
caritate simul consociantur ad integrandum Chri­
stianae perfectionis aedificium. Has inter virtutes 
principatum prudentia obtinet; illarum quippe norma 
ac moderatrix est, ceterae autem, sine prudentia 
duce, virtutis naturam et nomen amitterent. Pru­
dentia a Chrysostomo descripta fuit aureis his ver­
bis : « Lucerna animi, regina cogitationum, ma- 
« gistra eorum, quae bona sunt et honesta. » Per 
eam datum est homini, ut utar Horatii Flacci ce­
leberrimis versibus, cognoscere quinam» sunt certi 
« denique fines, quos ultra eitraque nequit consiste- 
« re rectum. » Benedictus XIV, doctissimus nostri 
juris magister, Angelici Doctoris vestigiis haerens, 
tradit : « prudentiam ceram et perfectam esse, quae 
« ad bonum finem totius citae rectis consiliis diri- 
« qit, iudicat et praecipit, et hanc in solis iustis 
« reperiri. » Dupliciter exinde prudentiae virtus 
distinguitur, nam si ad proprium bonum, utpote 
supremum finem, intendit particularis est ; si vero 
bonum aliorum persequitur est communis: in u- 
traque autem Vincentium nostrum excelluisse mox 
videbimus.

97. Ut a particulari prudentia ordiamur, quae de Ve­
nerabilis Dei Famuli Vincentii Pallotti vita hactenus 
diximus, particularem ipsius prudentiam satis super-



105
que evincunt. « Heros enim,» - ut scite Matlhaeuc- 
cius admonet,- « in hoc prudentiae genere ille est 
« habendus, qui eam sensibiliter demonstrat in 
« moderatione utriusque appetitas sensualis et 
« rationis, in contempta terrenorum, dirigens qaid- 
« quid cogitat, operatur et agit ad finem su­
ti pernaturalem, » Atqui haec et similia abunde 
Venerabilem Dei Famulum praestitisse vidimus, 
cum de theologicis virtutibus actum est. Quis pru- 
dentior enim, amplissimi Patres, fuit Viucentio 
nostro, qui a teneris unguiculis finem, quem illi 
assequendum statuisset Deus, statini agnovit, om- 
niaque, quae essent in potestate sua subsidia, adhi­
buit, ut eo se dignum exhiberet ? Quis illo pruden- 
tior, de quo utriusque Processus testes uno ore 
praedicant nihil aliud in omnibus operibus suis 
quaesivisse, quam infinitam Dei gloriam ? Qui hu­
mana omnia, delicias, opes, honores sprevit, atque 
ad procurandam animarum salutem unice intendit ? 
Quis eo prudentior, qui, voluntate sua se abdicans, 
se Divinae dumtaxat voluntati studuit conformare ? 
Ita testis XI Processus Apostolici : « Grande fu 
« la prudenza del Venerabile Servo di Dio, il 
« quale non aveva altro di mira, che conseguire 
« la vita eterna, alla quale dirigeva tutte le sue 
« azioni ed i suoi pensieri. » (1) Ipse quidem a 
prima adolescentia maturitatis et prudentiae fere 
senilis indicia praebuit, ita ut testis XIV Processus 
Ordinarii non dubitaverit asserere eum a prima 
aetate gratuitae prudentiae dono fuisse praeditum, 
tanta in eo virtus eminebat; adeoque in prose­
quendo quod bonum esset, cavendoque ab eo quod 
malum, supra mensuram aetatis proficiebat, ut om­
nium oculos in se converteret. (2) Unde de Vin­

ti) Summ. pag. 031, § 22.

(2) Ibid. pag. 545, § 76.

centio nostro inerito diei potest quod iam de Tobia 
dictum fuit, videlicet quod a prima aetate timere 
Deum coepit, et ad patris omnium credentium simi­
litudinem ut perlectus evaderet « coraw Deo m- 
« de&inenter ambulavit. » Accessere optimorum 
magistrorum idstitutioiies, praecepta atque exempla, 
bonarum artium, philosophiae ac theologiae studia, 
ac sapientum virorum consuetudo, quibus adiu- 
mentis seipsum aliosque regendi et gubernandi 
scientiam mirifice auxit ac perfecit. Sed ea quidem 
scientia sublimioribus ac tutioribus quam humanis 
rationibus nitebatur, divinis enim principiis actiones 
omnes conformare sollemne sibi erat, atque ad 
solas Christianae disciplinae leges consilia sua atque 
opera exigebat. Sic testis XII Processus Apostolici : 
« Ho inteso sempre dire, che il Venerabile Servo 
« di Dio in tutta la sua vita ha cercato di dirig- 
« gere le sue azioni per conseguire la salute del­

ue l’anima e la gloria di Dio. » (1) Quae carnis 
dicitur prudentiam, nipote Deo inimicam, abhorruit, 
quod ea « quaerat quae sua sunt, non quae Jesu 
« Christi » eamque consectabatur unam et veram, 
(piae ad aeterna intendit atque ad divina ; idemque, 
siculi unanimi consensione utriusque Processus 
confirmant testes, non alium sibi agendorum fi­
nem constituit, quam Dei gloriam et sempiternam 
hominum salutem. Proposito autem huic fini mi­
rifice totius vitae actus responderunt. Nam sicuti, 
prudentia ista duce, cogitationes omnes atque 
omnes animi et cordis affectus uni Deo dicavit, 
sic, Ipso opitulante Deo, ei contigit perpetuam atque 
illibatam vitae innocentiam servare, atque heroi­
cum in christianarum virtutum exercitatione fasti­
gium attingere. Et sane indefessum hoc studium 
conformandi omnes vitae actus ad supernaturalem

(1) Summ. pag. 532, § 29.

finem, munus quidem est heroicae prudentiae, uti 
docet Sanctus Thomas : « Prudentia, quae sola 
« divina intuetur, est virtus purgati animi., propria 
« Beatorum et aliquorum in hae vita perfectis-* 
« simorum. » Et Albertus Magnus: « Ple vero 
« prudentia fruttar, qui diligit omnia, quae ap­
ii proximant Deo, scilicet bona opera et quae 
« aeternaliter uniunt Deo, scilicet virtutes et Spiritus 
« Sancti dona. »

98. Haec vero prudentia magis ex eo nitet ac splende­
scit, quod Vincentius noster non modo superna- 
turalem finem sibi unice proposuerit in omnibus 
dictis gestisque suis, sed praesidia etiam ad eumdem 
finem assequendum aptiora quaesierit, ac selegerit. 
Haec tria potissimum fuere ; prudentum virorum 
consilia exquirere, lumen divinitus per orationem 
implorare, omnia effugere, quae ad malum incita­
menta esse possent. Et quod primum spectat, 
licet Vincentius noster doctrina non vulgari re­
rumque usu singulari praeditus esset, proprio tamen 
judicio diffidens consulebat etiam prudentes viros, 
eorumque consiliis potissimum in rebus gravioribus 
utebatur. Hoc confirmat testis XIII Processus A- 
postolici, inquiens : « Prima di fare qualche opera 
« d’ importanza, chiedeva lume a Dio e consiglio 
« a persone esperte, specialmente al suo con- 
« fessore, anche quando avesse potuto farne a 
« meno. » (1) Probe enim norat Ecclesiastici ino 
nitum: « Fili, sine consilio nihil facias; » nec im- 
memor erat verborum senis Tobiae, qui, cum fi­
lium adhortaretur, ait illi : « Consilium semper a 
« sapiente perquire. Omni tempore benedic Deam, 
« et pete ab eo, ut vias tuas dirigat et omnia con­
ci. siila tua in Ipso permaneant. » In consiliis au­
tem prudentum acquiescebat docilis, nec solum ex

(1) Summ. pag. 533, § 35.

iis consilia sed etiam preces efflagitabat. Praeterea 
idem noster Viricentius in arduis aut dubiis rebus 
nihil aggressus est, quin primum diuturnas preces 
effunderet, ut divino lumine illustratus ea, quae 
gerenda essent, apprime cognosceret. Ilis autem 
praesidiis instructus et caelestis huius prudentiae 
documenta sequulus, de felici exitu operum, quibus 
manus admovit, nunquam dubitavit. Certus quippe 
erat, non decipi rerum specie posse qui oratione 
et consilio uteretur, neque irrita cadere posse, 
quae Deo iubente aggrederetur. Cum sese ad ec­
clesiasticam militiam vocari a Deo sentiret, lumen 
per orationem et consilium expetivit, et tempore 
spiritualium exercitiorum, quae sacris Ordinibus 
suscipiendis praemisit, non alia fuit eius ad Deum 
oratio, nisi ut sibi ostenderet vias suas. Morem 
hunc servavit, cum facta ipsi facultas fuit audien­
darum Confessionum : et qnodcumque sacri mini­
sterii opus sibi suscipiendum proponeretur, illud 
non antea aggrediebatur, quam veniam et consilium 
a maioribus accepisset, et divinum lumen implo­
rasse!.

99. Cum itaque Venerabilis Servi Dei prudentia per­
specta plurimis et probata etiam in difficillimis re­
bus foret, plures eum conveniebant, ut illum de 
iis, quibus sibi opus .essent, consulerent. Tum matu­
ritate et oratione et consilio etiam aliorum, si res 
postularet, utebatur, eosque, qui consilium petebant 
hortabatur, ut Deum orarent quo sibi quae expe­
dirent significaret: quemadmodum refert, testis I 
Processus Apostolici: «Richiesto di consiglio, prima 
« di rispondere faceva inginocchiare il richiedente, 
« e s’inginocchiava egli stesso a recitare un’ Ave 
« Maria. » (1) Quae quidem praebendi consilii ratio 
efficiebat, ut ea optime cederent; cumque ab ora­

ti) Summ. pag. 524, § 2.

nibus coelesti prudentia praeditus praedicaretur e 
longinquis etiam regionibus maximus ad eum fieret 
postulantium concursus, et ipse noster Vincentius 
ab Ecclesiasticis Superioribus pro negotiis maximi 
momenti expediendis adhiberetur.

100. Ne caro autem praevaleret spiritui et ne pars se- 
quior superiori obsisteret atque reluctaretur, carnem 
suam subegit domuitque assiduis laboribus ac jeiu- 
niis vitaeque asperitate. Memorabimus infra, cum de 
temperantia sermonem habebimus, insomnes noctes 
in oratione traductas, crebra ieiunia, austeras ma­
cerationes; nunc memorare tempus est, eumdem 
caute effugisse ea omnia, per quae plerumque so­
lent homines a virtutis semita deflectere, scilicet 
honores, opes atque honorifica munera, ne, iis fluxis 
ac labilibus rebus distractus, ab aeternis felicitatibus 
et bonis mentem averteret. Quare beneficia ac pen­
siones Ecclesiasticas sibi oblatas constanter recusa­
vit, rogans ut pauperiori Sacerdoti darentur; quis vero 
ei pauperior erat,qui, paternae haereditatis parte, quae 
sibi obtigerat, fratri donata, se suisque Congrega­
tionis sociis Divinae Providentiae commissis, de 
die in diem nihil de crastino cogitans dumtaxat 
fidelium stipe vivebat? Hic est quidem heroicae 
prudentiae apex, omnibus reiectis oblectamentis,Chri­
sti vestigiis haerere vitamque agere cum eo cru­
cifixam; qui enim illum sequitur non ambulat in 
tenebris, dum omne, quod est in mundo, « concu- 
« ptseientia carnis est et concupiscientia oculorum 
<.( et superbia citae. »

101. Inde inferre cuique licebit, quo odio Venerabilis 
Servus Dei omne, quod peccati nomen prae se fer­
ret sit prosequutus. Peccatum enim fini, quem ad 
assequendum ipse unice intentus erat, e recta officit, 
Deumque inter et hominem aeternam ponit inimi­
citiam. Sic testis XIII Processus Ordinarii: « come 
« mezzo allo a conseguire lo scopo della salvezza

« dell’ anima e della gloria di Dio innanzi tutto 
« usava la più grande vigilanza per evitare qua­
te lunque occasione di peccalo. » (1) Horruit igitur 
a puero peccatum omne etsi leve, mori millies pa­
ratus, antequam minimam offensam irrogaret Deo 
promptusque infinitos cruciatus oppetere, ut eam of­
fensam impediret ; vixilque adeo ab omni vel parva 
noxa illibatus, ut, siculi irrefragabilibus testibus 
probatum est, puram ab omni labe servaverit su­
sceptam in baptismate innocentiae stolam. Ad hanc 
autem conscientiae munditiem plenius assequendam 
frequentissime, etiam bis ac ter in die, Sacro se 
poenitentiae lavacro abluere consuevit, licet quae 
esset absolutioni materies confessarli non reperi- 
reni in eo. Praeterea se divinorum omnium atque 
ecclesiasticorum mandatorum observatorem exhibuit 
diligentissimum; sacerdotalia omnia munia religiose 
implevit; Virginem Deiparam filiali pietate excoluit, 
mysteria omnia Catholicae Fidei incredibili vene­
ratione prosequutus est; operibus, quae in proxi­
morum salutem Deique honorem cederent, susci­
piendis perficiendisque totam vitam impendii ; tan­
dem, non solum omnia, quae malo occasionem prae­
bere possent, sed etiam quae minus perfecta appa­
rerent fugit atque aversatus est.

102. Quare otium, quod multae malitiae magistrum di­
vina ipsa sapientia enuntiat, tamquam mali cuius­
que fontem, non modo ipse vitavit, sed ut ceteri 
quoque illud fugerent omni industria curavit. Sic 
testis 1 Processus Apostolici: « Era nemico dell’ozio 
« e non perdeva mai un minuto di tempo. » (2) 
Ea de causa ne momento quidem temporis vacuus 
a negotiis visus est. Hoc enim secum ipse statue- 
rat, ut tempus omne sanctis vel utilibus rebus im-

(1) Summ. pag. 532, § 29.

(2) Ibid. pag. 525, § 4.

penderet. Hoc confirmat testis V Processus Apo­
stolici: « Io non l’ho veduto un momento solo in 
« ozio. Avea disposto in modo il suo tempo, che o 
« si occupava delle opere del Ministero, o impie- 
«. gava scrivendo, o pregando, o dicendo il suo of- 
« licio divino quel pochissimo tempo, che gli re- 
« stava libero. » (1) Quare totus Deo et proxi­
morum bono addictus diem precando, confessiones 
audiendo, verbum divinum praedicando, aegrotos 
invisendo, pauperes adiuvando, brevi, in assidua ac 
numquam intermissa bonorum operum exercitatione, 
insumebat. Labor laborem excipiebat, ita ut lasso 
corpori quietis aliquantulum dandae ne temporis 
quidem momentum superesset. Nec noctu cessan­
tibus omnibus idem cessabat, saepe enim eam con­
fessionibus audiendis, vel orando, brevissimo somno 
indulgens, terebat. Etiam per vias Urbis incedens aut 
orabat, aut de rebus animae utilibus colloquebatur, 
et in aulis Principino virorum, sive Cardinalium, 
admissionem expectans, saepe flexis genibus remoto 
in angulo orabat. Quare nil ei antiquius erat, quam 
omnes hortari ad honestam temporis usuram fa­
ciendam, cum tempus sit maximi pretii beneficium 
a Deo collatum in homines, ut per illud valeant 
aeternae gloriae praemium sibi comparare.

103. Luturum Dei indicium semper illius animo inhae- 
rit, tubaque illa terribilis mirum spargens sonum 
per deserta regionum, quasi alteri Hieronymo, as­
sidue illius auribus concrepuit. Quare omnes actus, 
verba cogitationesque suas ad lancem huius indicii, 
in quo de omni otioso verbo indicabimur, exaequa­
bat. Propterea posuit custodiam ori suo et semper 
attente cavit, ne ex ore suo verbum etsi minimum 
excideret, quod non opportunum aut non utile vel 
sibi vel audientibus foret. Verba autem vana atque

(1) Summ. pag. 530, § 20.

inutilia cum forte alios effutire andisset, eos pa­
terne monebat et ad indiciorum Dei memoriam re­
vocabat. Sermones, qui ab aliis de rebus otiosis 
haberentur, Venerabilis ipse Servus Dei ad solida 
et animae utilia argumenta convertebat. Idem 
autem parum, demissa voce, et nonnisi data occa­
sione loquebatur. Ita testis III Processus Aposto­
lici : « La sua prudenza pure si vedea nel parlare, 
« essendo misuratissimo nelle sue parole; » (1) et 
XI Processus eiusdem testis: « Non ho inteso mai, 
« che il Venerabile rimanesse inoperoso, o perdesse 
« tempo in discorsi inutili. (2) Fuit itaque silentii 
cultor arnantissimus, alumnisque suis inculcabat, ut 
discerent a silentio servato mirificos in spirituali 
vita profectus se obtenturos posse sperare, alio- 
quin frustra ipsam ad perfectionem adlaboraturos. 
Saepe in ore ejus sapiens hoc effatum, uti confir­
mat testis XV Processus Apostolici, versabatur, ni­
mirum esse religiosi-ac prudentis viri « parce lo- 
« qui, multum laborare, libenter perpetim (3) Hac 
etiam de causa Congregationis suae domos com­
pellatas voluit Sacros Recessus, ut sodales intelii- 
gerent silentio ac divinarum rerum commentationi 
eas esse dicatas, neque recessus titulum domum 
illam mereri, quae silentii lege solveret habitantes 
in ea. Ex his autem, Patres amplissimi, minime 
dubitamus iure meritoque Vincentium nostrum pru- 
dentissimum esse vocandum; divina enim ipsa Sa­
pientia praecinit: « Qui moderatur labia pruden­
ti tissimus est. »

104. Sed licet tantam in se adhiberet asperitatem nun­
quam tamen Venerabilis Servus Dei inofficiosus 
aut durus visus est aliis ; quae quidem est verae

(1) Summ. pag. 530, § 17.

(2) Ibid. pag. 531, § 23.

(3) Ibid. pag. 535, § 44.

prudentiae laus. Memor quod « in medio consistit 
« virtus » gravitatem sociavit cum comitate atque 
hilaris semper et aliquando non infacetus omnia 
urbanitatis officia cunctis exhibuit. Ita hominum 
corda mulcebat, animosque sibi devinciebat. A 
fallaciis vero atque ab oris duplicitate, quam per­
peram homines prudentiam aliquando vocant, ita 
semper abhorruit, ut ne leve quidem mendacium 
unquam protulerit. Simplex enim atque affabilis 
semper erat in negotiis tractandis atque in col­
loquiis familiaribus, eaque simplicitate atque affa­
bilitate omnes capiebantur, qui cum eo diversa- 
rentur. Simplex erat siculi columba ac prudens 
siculi serpens, et nulla fraudis nebula christianae 
illius prudentiae claritatem obscurabat.

105. Haec, de quibus huc usque disseruimus, illam pru­
dentiae partem complectuntur, quae particularis 
dicitur, et ad proprium bonum obtinendum spectat; 
superest ut de communi disputemus, quae pertinet 
ad bonum aliorum. Hac etiam laude Vincentius 
noster supra communem modum enituisse demon­
strabimus. Etenim in eo omnibus numeris absolu­
tam inveniemus illam Prudentiae partem, quae 
ceteros regendi ac dirigendi rationem respicit. Et 
sane ipse Venerabilis Servus Dei, vix ad Congre­
gationem istituendam compelli se a Deo sensit, 
statim ad ea omnia animum adiecit, per quae opus, 
quod mente conceperat, prospere processurum spe­
raret. Itaque, propitiato sibi per orationem Deo, 
consilioque prudentum virorum praesertim confes­
sarli audito, recessit in solitudinem atque in Tu­
sculanam Camaldulensium Monachorum domum se 
recepit, ibique, dum spiritualibus exercitationibus 
operam navaret, regulis, quas socii Congregationis 
suae servaturi forent, animum applicuit. El, cum 
statuisset ipsam Congregationem de regulari et 
saeculari Clero participem futuram esse, quasi

I 15

annulum, per quem uterque Clerus coniunctis vi­
ribus ad Bdei .propagationem et populi sanctifica­
tionem amice coniuraret, praestantium ex utroque 
Clero virorum consilium et approbationem exquisi- 
vit. Congregationis autem adnexaeqne eidem Socie­
tatis’ inceptum doctissimorum Theologorum judicio 
subiecit, a quibus cumulatissime probatum Apo- 
stolicae Sedi proposuit. Sancta autem Sedes, per 
novem Cardinales examinata re, ineundae ipsius 
Congregationis consilium amplissimo laudis prae­
conio commendavit. Hic vero liceat nobis Venera­
bilis Servi Dei prudentiam quasi coelestem demirari. 
Opere enim, quod Deo agitante animo molitus 
erat, ab Eo, qui in terris Deum refert jam probato, 
nihil de praesidiis, quae rei executioni mandandae 
necessaria viderentur, ipse Venerabilis Vinceritius 
noster cogitare voluit. Certus quippe erat futurum 
fore, ut ea per divinam providentiam suppedita­
rentur ; neque eventus spem fefellit.

106. Qui tot tantisque prudentiae documentis instructus 
rem aggressus erat in eadem re prosequenda a 
prudentiae legibus discedere non poterat. Quare, 
Congregatione et Societate instituta et utraque 
sodalibus aucta, mira ipse sapientiae prudentiae­
que in utriusque gubernio exempla prodidit. Hoc 
asserunt tum Ordinarii tum Apostolici Processus 
testes, ex quibus nonnulla excerpere iuvat, sic XIII 
Apostolici Processus testis: «Fu prudentissimmo nel 
« governo della nostra Società, la quate non ebbe a 
« lamentare, anche nei suoi inizii, alcun inconve- 
« niente. » (1) Et testis XI Processus ipsius: «Fu 
« prudentissimo nel regime della sua Comunità, nè 
« ho mai inteso dire, che a vesso dato luogo a lagnan­
te ze, e molto meno, che durante il suo governo al­
te curio fosse uscito dal suo Istituto o mandato via.»(2)

(1) Summ. pag. 533, § 37.

(2) Ibid. pag. 534, § 25.

Nam gubernatio, quam artem artium vocant, cum 
ad rectae rationis normas informatur, non pol est 
nisi summa cum prudentia consistere. Homines 
enim non vi, sed amore et affabilitate, obtemperan­
tes habere, variis ingeniis varias eorumdem re­
gendorum normas aptare, voluntates se in diversa 
ferentes componere et flectere, deerrantes ad re­
ctam viam redcuere, sine fastu et superbia imperare, 
adeo paucorum res est, ut, nisi Deus foveat, arte 
qualibet aut studio nequeat acquiri. Nos autem 
qua prudentia non dicemus praeditum fuisse Ve­
nerabilem Vincentium nostrum, qui inter varios 
hominum coetus, quibus praefuit, nullam conque­
rendi vel obtrectandi occasionem dederit, nullorum 
invidiam in se aut odia concitaverit, atque optimam 
apud omnes opinionem benevolentiamque sibi con­
ciliaverit? qui, si quos sibi detractores habuit, ita 
se gessit, ut ipsos in se reversos admissi poenite- 
ret, laudibusque illum extollerent, quem antea ad­
versari non dubitaverant? Haec quidem ita perspecta 
omnibus erant atque explorata, adeoque persuasum 
omnibus erat Venerabilem Dei Famulum in ceteris 
regendis arte prudentiaque humanum supra modum 
pollere, ut eidem se subiici beneficium putaretur. 
Quippe idem Venerabilis Dei Servus animo hauserat, 
dum ceteris praeponeretur, eorum bono se totum 
devovere, quare, non modo ipsis praefici, sed ne 
qui serviret quidem dignum se profitebatur. Idcirco 
somni, cibi quietisque immemor, nullamque sui 
curam gerens, cum de alumnòrum suorum bono 
ageretur, alacer et promptus atque ad omnia vel 
difficilia capessenda praesto erat. Quae quidem 
paterna sollicitudo omnes sibi conciliabat, potissi­
mum cum viderent, eumdem omnium primum illa 
agere, quae ceteris agenda praecepisset. Quae vero 
ipse ageret, vel agenda imperaret, ea commune 
bonum spectabant; quae dicturus esset antea me-

ditabatur, e( licet in loquendo parcissimus esset, 
cum de suae Congregationis decore atque existi­
matione, ve! de honore Dei, aut proximorum bono 
res esset, tum fortiter naviterque agebat.

107. Cavit etiam omni studio, ne malorum hominum 
deceptioni obnoxius fieret, cavere enim ab hominibus 
Evangelio iubemus ; atque hoc quidem in eo qui 
praeest speciatae prudentiae argumentum est. Idque 
praestitit egregie Vincentius noster, cum de alum­
nis in Congregationem admittendis actum est. 
Horum, ut ante actam vitam moresque ingeniumque 
nosceret, diligenter studebat, et virorum pietate ac 
scientia praestantium ari eos reciperet consilium 
exquirebat. Hoc confirmat testis XV Processus 
Apostolici: « Era circospetto nell’ammissione dei 
« soggetti nel suo Istituto, del resto però egli 
« prendeva in ciò consiglio dai suoi compagni, e 
« si rimetteva al loro parere. » (1) Saepe de aliquo, 
quem in Congregationem velati coactus admiserat, 
illum ipsum in suscepto instituto non mansurum 
praedixit. Eos vero, qui in bono proposito non 
perseverarunt, nunquam ipse tamquam Congrega­
tos reputavit, illos tantummodo sibi sociavit, ut 
congregatorum consilio uti exemploque excitari 
possent. Sic testis XII Processus Apostolici : « In 
« generale il Servo di Dio si mostrò prudentissimo 
«. nell’ ammettere nuovi soggetti nella pia Società, 
« e nel saper discernere la vera vocazione, ed 
« allontanare dall’istituto quelle persone, che co­
te nosceva non chiamate da Dio. » (2) Ex qua 
vigilantia et cautela novum et quidem non com­
mune singularis prudentiae indicium desumitur. Et 
revera dimissos e Societate salutaribus consiliis 
prosequebatur, ne in mundi insidias inciderent, si­
culi refert testis XIII Processus Apostolici : « Se

(1) Summ. pag. 534, § 41.

(2) Ibid. pag. 332, § 30.

« qualche soggetto ammesso nella nuova Società, 
« dava prova di non esservi chiamalo, il Venera 
« bile gli insinuava di trovarsi qualche posto più 
« adatto per lui, a questo scopo anche egli si a- 
« depurava per modo, che andando via non rima- 
« nesse esposto ai pericoli del mondo. » (!)

108. Prudentissimi Praesidis munus est, uniuscuiusque 
subditorum viribus perspectis et agnitis,’ ita hu­
meris eorum onera, munera et officia aptare, ut 
quisque ea, quae potest, ferre valeat. Hujus quoque 
prudentiae amplissimum de Venerabili Servo Dei 
testimonium omnes utriusque Processus testes 
tulerunt. Sic testis Xll Processus Apostolici : « 11 
« suo zelo era ordinato, secandam scientiam, non 
« inducendolo a cose eccessive, esagerate, nè im- 
« ponendo ad altri onera importabilia. » (2) Et 
cum parvus adhuc esset sociorum numerus, siculi 
confirmat testis XIX Processus Ordinarii, (3) ne­
que omnibus, quae in animo Fundatoris erant, suf­
ficeret operibus implendis, ita tamen Venerabilis 
idem Dei Servus officia ac munera, distribuit, ut 
pauci plurimi viderentur, multaque et varia opera 
optime perficere poterint. Quae quidem Venerabilis 
Vincentii nostri prudentia etiam post eius mortem 
apparuit. Si quis enim posterioribus annis, vita fun­
cto Venerabili Servo Dei, aliquid sive de officiis 
ab eo designatis, sive de statutis ab eo praescriptis, 
voluit immutare, mali qui ex eadem immutatione 
processerunt effectus recte Vincentium nostrum 
egisse apprime probaverunt. Rigidissimum vitae 
genus, quod pro se elegerat, minime alumnis Con­
gregationis suae imposuit. Licet austeritatis aman- 
tissimus verbo exemploque insinuaret illam, si ex

(1) Summ. pag. 533, § 37.

(2) Ibid. pag. 532, § 31.

(3) Ibid. pag. 568, § 135.

ea nimis incommodi experirentur sodales, significare 
iussit, ut per praepositum rite ab ea solverentur. 
Experientia edoctus, ob rerum ac temporum neces­
sitates nonnulla e regulis expungere, sive immutare, 
non renuit. Siculi pluries utriusque Processus testes 
confirmant, cavit prudenter, ne rebus ad vitam 
necessariis sui destituerentur, ne mensa eorum 
cibis deficeret; (1) et valetudinis ips'ùrum paterna 
sollicitudine curam gessit. Itaque, ut sui alumni vel 
Sacri ministerii laboribus vel morborum vi pessum - 
datam valetudinem reficerent, nec impensis pepercit 
neque curis, accitis ad ipsos invisendos clarissimis 
salutaris artis doctoribus ; eosque, si opportunum 
esset, ad vires recuperandas ad salubrioris coeli 
loca, Ariciam, 'rusculum, vel Albanum, mittebat. 
Illud enim semper ei cordi fuit, ut sui sodales sibi 
ceterisque utiles evaderent, quod, attritis corporis 
viribus, minime futurum sciebat. Eadem ratione vo­
luit, ut ad studia incumberent, quae suae et proxi­
morum saluti necessaria forent atque aptiora, ideo- 
que descripsit quae a Sacerdotibus, quae vero a 
sodalibus operariis, essent excolenda ; et unum­
quemque ■praecepit optime callere vellent, quae 
forent proprii muneris paries, curavitque in primis, 
ut Congregationis regulas jugiter prae manibus 
omnes haberent, ut in proprio uniuscujusque officio 
implendo diligentiores esse possent.

109. Gubernandi artis difficillimae hae partes sunt 
quae spectant ad imperium, scilicet eae, per quas 
vel subditis imperantur agenda, vel ipsi de male 
acto aut corripiuntur aut poena plectuntur. Prae­
positus enim communitati tunc revera uti superior 
agit, tunc ceteri se subditos illi vere intelligunt 
esse et sentiunt. His quidem in actis Venerabilis 
Servi Dei prudentia, siculi ex utroque Processu

(1) Summ. pag. 534, § 39.

testes confirmant, mirandum emicuit. Etenim, cum 
aliquando imperaret., minime auctoritate, qua pol­
lebat, uti videbatur, siculi refert testis XIV Pro­
cessus Ordinarii : « posso portare per testimonio 
« me medesimo, che mai ho sperimentato il Servo 
« di Dio troppo rigoroso, anzi assai discreto ; » (1) 
rogantique potius similis erat, quam jubenti. Be­
nignis verbis et nonnunquam etiam precibus ute­
batur, quibus etiam reluctantes ad id quod agendum 
foret, mire flectebat. Quid vero dicamus de man­
suetudine ac lenitate prorsus mirabili, qua in aliis 
corripiendis erat ? Ipse quidem propitiam nanci­
scebatur occasionem, sese peccatorum maximum 
et malorum omnium causam profitebatur, sese e- 
tiam maxime graviorum admissorum incusabat, ge- 
nibusque ’ aliquando ante hominem flexis , verbis 
tanto amore et caritate plenis utebatur, ut ea ab 
omnibus bonam in partem acciperentur atque etiam 
ab iis, qui dignitate praestarent, ita ut ipsa cor­
reptio exitum illum sortiretur, quem ipse Venera­
bilis Dei Servus desideraverat. Normam siquidem 
sequebatur a Divo Augustino Aurelio Episcopo 
traditam: « Non ergo aspere quantam existimo, 
« non duriter, non modo injurioso ista tollantur, 
« sed magis docendo, quam jubendo, maqis mo~ 
« nendo, quam minando. » Inerat scilicet Dei 
Famulo ad persuadendum atque ad quamlibet e: 
molliendam superandamque pervicaciam tanta vis 
atque efficacitas, qua vel repugnantes flecteret, ut 
nemo unquam fuerit adeo pertinax, qui ejus verbis 
ac persuasionibus restiterit, nemo, qui prodent is- 
simis ejus consiliis non acquiescendum putaverit. 
Luculentissima, quae hactenus narravimus, sublimis 
prudentiae exempla ad mortalis usque vitae exitum 
praebere non destitit, eamque clausit mirum pro­

ti) Summ. pag. 558, § 108.

dentiae documentum, velati amantissimi patris hae- 
reditatem alumnis suis relinqueris. Rogatus enim 
ab altero Congregationis praeposito quid foret 
agendum, ut Sacerdotes ipsius Congregationis re­
ctam Constitutionum observantiam retinerent, re­
spondit : « Vitam stipe ducite; paupertatem, humi- 
« Jitatem, caritatem diligite; cetera vero omnia 
« adiicientur vobis. » Minime enim dubitavit, quia 
Divina Providentia foret Congregationis suae tem­
porali bono consultura. Nunquam idcirco cessit 
hortari suos, ne se immiscerent temporalibus poeni­
tentiam negotiis, nec haereditates ex testamento 
captarent, licet in emolumentum propriae Congre­
gationis ; immo semper suaderent aegrotis, ne de­
bitis bonis consanguineos defraudarent, siculi asse­
rit testis II Processus Apostolici : « A noi giovani 
« Confessori, inculcava costantemente, che doman­
te dati di consiglio pei testamenti, suggerissimo 
« sempre di non abbandonare i parenti. » (1) Ex 
quo monito argui facile potest, qua Vincentius no­
ster prudentia, praeditus esset.

110. Sed ad Venerabilis Dei Famuli prudentiam asse­
rendam nil magis conducere videmus, quam eam 
multitudinem omnium aetatum , conditionum et 
graduum fidelium ex utroque sexu, qui ut ad­
missa confiterentur confluebant ad eum. Etenim 
omnibus una sententia erat, ipsum conscientiae 
magistrum habere idem esse ac pacem ani- 
iniqui serenitatem acquirere, et non modicos in 
virtute progressus nancisci ; omnes autem utriusque 
Processus testes praedicant, tanta ipsum caritate, 
efficacitate ac prudentia eodem munere perdifficili 
functum fuisse, ut certo modo visus sit coelesti 
consilii dono divinitus auctus. Ita Venerabili nostro 
Vincentio intima cordium patebant, ita illi erant

(1) Summ. pag. 527, § 14.

conscientiae angoribus atque anxietatibus depellendis 
remedia certissima: ita nemo, qui ad ipsum confu­
geret, nonnisi pacatus ac tranquillus ab eo unquam 
discessit. Huius prudentiae fama, non modo Romae 
tantum intra moenia se continuit, sed illa praeter­
gressa longinquas etiam regiones pervasit, ita ut 
etiam per epistolas consilio Vincendus noster in 
difficilibus rebus ab exteris rogaretur.

111. Hoc autem praeclarum consilii donum, quo prae­
ditus affluenter Venerabilis Servus Dei et se et 
alios plurimos in viam salutis mirabiliter direxit, 
sublimem illius prudentiam indubitanter ostendit. 
Ait enim S. Thomas: « Meas humana ex hoc ipso 
« quod dirigitur a Spiritu Sancto per donum Con- 
« silii jit potens dirigere se et alios. » Concluda­
mus igitur Vincentium nostrum fuisse lam in par­
ticulari quam in communi prudentia perfectissimum, 
ita ut liceat nobis affirmare ipsum et in prudentiae 
virtutis exercitatione heroicitate fuisse potitum.

